
				এই পাতাটির মুদ্রণ সংশোধন করা প্রয়োজন। 
NORR ভারতবর্ষ ।
প্ৰথম পুলিকেশীর পুত্ৰ, কীৰ্ত্তিবৰ্ম্মণ এবং মঙ্গলেশ, পূর্ব ও পশ্চিমে রাজ্য জয় করেন। তাহাদের প্রচেষ্টায় রাজ-সীমা অধিক দূর বিস্তৃত হয় । এই সুত্রে কোঙ্কণের মৌৰ্য্যরাজগণ তঁহাদের অধীনতা-পাশে আবদ্ধ হন । কথিত হয়, কোঙ্কণের মৌৰ্য্যগণ-মগধের মৌৰ্য্য
ংশের বংশধর,-ভঁাহারাই মৌৰ্য্যবংশের শেষ পরিচয়-চিহ্ন ।
t
দ্বিতীয় পুলিকেশী ।
মঙ্গলেশের লোকান্তরের পব, এক অন্তৰ্ব্বিপ্লবের সূত্রপাত হয়। তখন সিংহাসন লইয়া, মঙ্গলেশের এবং কাৰ্ত্তিবৰ্ম্মণের পুত্রের মধ্যে বিবাদ বাধিয়া উঠে। এই বিবাদ-সুত্রে যে যুদ্ধ হয়, তাহাতে কীৰ্ত্তি-বৰ্ম্মণের পুত্ৰই জয় লাভ করেন। ৬০৮ খৃষ্টাব্দে, দ্বিতীয় পুলিকেশি বাতাপির ( বাতাবী, বাদামি) সিংহাসনে প্ৰতিষ্ঠিত হন।
দ্বিতীয় পুলিকেশি প্ৰায় বিংশ বর্ষ সিংহাসনে অধিষ্ঠিত ছিলেন । এই সময়ের মধ্যে তিনি পারিপাশ্বিক প্ৰায় সকল রাজ্যই আক্রমণ করিয়াছিলেন। উত্তরে এবং পশ্চিমে লাটের নৃপতিগণ-গুজরাট, রাজপুতানা, মালব এবং কোঙ্কণের মৌৰ্য্যগণ-সকলেই পুলিকেশির ( পুলকেশী ) প্রভাবে বিপৰ্য্যস্ত হন ।
পুর্বাভিমুখে অগ্রসর হইয়া পুলকেশি ভেঙ্গী অধিকার করেন। ৬০১ খৃষ্টাব্দে তাহার ভ্রাতা কুজ বিষ্ণুবৰ্দ্ধন সেই প্রদেশের শাসনকৰ্ত্ত নিযুক্ত হন। পিষ্টপুরে তাহার রাজধানী প্রতিষ্ঠিত হয়। পিষ্টপুর অধুনা গোদাবরী জেলায় পিথাপুবম নামে অভিহিত। কয়েক বৎসর পরে, ৬১৫ খৃষ্টাব্দে, কুব্জ বিষ্ণুবৰ্দ্ধন স্বাধীনতা অবলম্বন করেন। সেই সুত্রে তৎকর্তৃক পূর্ব-চালুক্য-বংশ প্রতিষ্ঠিত হয়। ১০৭০ খৃষ্টাব্দে এই বংশের বিদ্যমানতার পরিচয় প্রাপ্ত হই। পরে পূর্ব-চালুক্য
ংশ চোল-বংশের অন্তভুক্ত হইয়া পড়ে ।
এইরূপে কিছুকাল গত হইলে দ্বিতীয় পুলিকেশী দাক্ষিণাত্যের প্রায় সকল নৃপতির সহিত যুদ্ধ-বিগ্ৰহে লিপ্ত হন। চোল, কেরল, পাণ্ড্য, পহলাব প্রভৃতি রাজগণ পুলিকেশির বশতপন্ন হন। ৬৩০ খৃষ্টাব্দ পৰ্যন্ত নৰ্ম্মদা নদীর দক্ষিণে র্তাহার প্রভাব অক্ষুন্ন থাকে।
এই ঘটনার প্রায় দশ বৎসর পূর্বে, ৬২০ খৃষ্টাব্দে, কনোজ-রাজ হর্ষবৰ্দ্ধন, সমগ্ৰ ভারতের প্ৰভুত্ব-প্ৰয়াসী হইয়া দাক্ষিণাত্যে অভিযান করেন। পুলিকেশি কর্তৃক বাধা প্রাপ্ত হইয়া তঁহাকে প্ৰত্যাবৃত্ত হইতে হয়।
ক্রমে পুলিকেশিব যশঃখ্যাতি ভারত-সীমান্তের বহির্ভাগে, বৈদেশিক রাজ্যে, বিস্তৃত হইয়া পড়ে। তখন দ্বিতীয় খসরু পারস্যের সিংহাসনে অধিষ্ঠিত।। ৬২৫-২৬ খৃষ্টাব্দে পুলিকেশি, পারস্য-সম্রাট দ্বিতীয় খসরুর দরবারে দূত প্রেরণ করেন। পারস্য-রাজ বিশেষ সম্মান প্ৰদৰ্শন করেন, এবং সৌজন্য প্রদর্শন জন্য পুলিকেশির দরবারে পুনরায় দূত প্রেরণ করেন। অজস্তার গুহালিপিতে পরস্ত-সম্রাটের এই সৌজন্যতার বিষয় চিত্রিত রহিয়াছে। *
পারস্যের সহিত এই মিত্ৰতা-সম্বন্ধ স্থাপনে ভারতের কলা-বিদ্যায় এক পরিবর্তন সাধিত হয় ।


	Tabari translated and quoted in Mr. Ferguson's paper in J. R. A. S. in 876 and Burgess, Notes on the Buddha Rock temples of Ajaunta.'

				 এই পাতা শেষ সম্পাদিত হয়েছে ১৭:২৪টার সময়, ৮ নভেম্বর ২০১৬ তারিখে।

